
  

UOCI REVIJALNE UTAKMICE DRINA’93-MLADOST DIVIC 

 
Zvornicka Drina je za vrijeme djelovanja u izbjeglištvu iznjedrila nekoliko veoma kvalitetnih fudbalera. Najpoznatiji je 
svakako aktuelni reprezentativac BiH Samir Muratovic, a lijepe karijere su napravili Mirzet Krupinac i Amir Hamzic.  

 Najveci talenat ipak je bio Ferid Berbic koji je u samo jednom nastupu za mladu reprezentaciju naše 
zemlje protiv Grcke u Vogošci, skrenuo pažnju mnogih strucnjaka. Nažalost, zbog teške povrede koljena Berbic je morao 
prerano prekinuti karijeru. Da je sve teklo prema planu, ovaj bi Vlasenicanin sigurno postao standardni državni 
reprezentativac i bio medu “ zvijezdama bh. fudbala “ iz Podrinja koji ce 2 . juna nastupiti za ekipu Drina ‘93 u revijalnoj 
utakmici protiv divicke Mladosti. 

 Ferid Berbic danas živi u Belgiji, i nece se moci odazvati pozivu organizatora da nastupi u ovoj 
utakmici. Oduševljen je idejom i radostan zbog obnavljanja sjecanja na FK Drina.  

-To je divan gest naših reprezentativaca koji su odvojili vrijeme da jedan dan provedu s sa svojim narodom, cime 
povratnicima pokazuju da nisu zaboravljeni.  

FK DRINA je bila legenda o kojoj ce se dugo pricati, a meni je drago što sam bio dio svega. Žalosno je sto ne mogu više 
igrati. Moje koljeno je toliko povrijedeno da cak ne mogu ni trcati. Što se fudbala tice, živim od uspomena koje su stale u 
nekoliko fotografija- kaže Berbic.  

       

Njegov šestogodišnji sin vec pokazuje veliki talenat za fudbal, pa se Ferid nada da ce on imati više srece, i postati 
profesionalni fudbaler. 

